ВІКТАР КАРАМАЗАЎ. «ДЗЯЛЬБА КАБАНЧЫКА»
Мэта ўрока: пазнаёміць вучняў з творам, пры гэтым аднавіць іх веды аб функцыянальвай ролі партрэта і пейзажу; развіваць уменне назіраць за сродкамі раскрыцця характару ў літаратурным творы, падвесці да разумення паняццяў: тэма, ідэя, праблема мастацкага твора; выхоўваць пачуцці павагі да бацькоў, родных.

Абсталяванне: выстава кніг, на якой змешчаны зборнікі апавяданняў Віктара Карамазава; партрэт пісьменніка.

Ход урока

I. Праверка дамашняга задання.

1. Вучні чытаюць верш «Трэба дома бываць часцей» Рыгора Барадуліна на памяць (толькі некалькі вучняў, а астатнія могуць прачытаць верш на памяць у пазаўрочны час).

2. Гучаць 2—3 варыянты адказаў на пытанне “Ідэйны амест верша Рыгора Барадуліна "Трэба дома бываць часцей"”.

ІІ. Слова настаўніка:

— Родны дом, маці I бацька, Радзіма — гэта ўсё роднае, святое для кожнага з нас, што павінны мы любіць, любіць моцна, чыста — і гэтым жыць.
Праблеме ўэаемаадносін бацькоў і іх дарослых дзяцей прысвечана апавяданне “Дзяльба кабанчыка” Віктара Карамазава. 3 гэтым прозвішчам вы сустракаецеся ўпершыню. Цікавая асоба, выдатны знаўца чалавечай душы, пісьменнік працуе ў розных жанрах — апавядання, аповесці, рамана, эцюда, нарыса.

Закончыўшы аддзяленне журналістыкі філалагічнага факультэта БДУ, ён працаваў спачатку ў раённай газеце, пасля ў першай газеце рэспублікі “Звязда”. Але яго больш вабіла непрадказальная геаграфія вандровак. Натуральна, што большасць яго твораў з'явілася ў выніку падарожжаў, у якіх заўсёды ёсць творчы пошук каштоўнасцей, бо ў чужым па-новаму пачынаеш разумець і цаніць сваё, кроўнае. Пасля вандровак — вяртанне, вяртанне да родных каранёў, 6о «без каранёў чалавек — вецер» (нарыс “Хлеб да хлеба”.) У апавяданні «Дзяльба кабанчыка” Віктар Карамазаў сцвярджае, што «трэба дома бываць не госцем”, што дапамагаць у працы састарэлым бацькам — святы абавязак дарослых дзяцей. Эпізод дзяльбы кабанчыка — цэнтральны ў творы, бо менавіта ён служыць асновай у вырашэнні праблемы адчужэння дзяцей ад бацькоўскага дому, страце імі адказнасці за жыццё бацькоў у старасці. Пры разглядзе апавядання мы не раз будзем карыстацца паняццямі «тэма», «ідэя», «праблема»,

ІІІ. Слоўнікавая работа.

Сэнс паняццяў раскрываецца праз змест артыкула, змешчанага ў падручніку. Настаўнік раіць дома гэтыя паняцці запісаць у сшытак.
IV.
Чытанне першых старонак апавядання.

V.
Гутарка па змесце прачытанага.

3 самага пачатку важна гутарку па тэксце апавядання будаваць так, каб у дзяцей не склалася ўражанне, што готы твор — звычайны малюнак з вясковага жыцця, у якім аўтар хацеў паказаць тодькі адно - прыезд «гарадскіх» дзяцей у вёску да маці “на свежыну”.

Разгляд алавядання мэтазгодна весці, абраўшы шлях «услед за аўтарам», каб зацікавіць вуяняў пачаткам твора, пейзажнай замалёўкай восеньскага саду, варта паставіць пытанне не рэпрадукцыйнага, а творчага характару: «Па якіх мастацкіх дэталях можна меркаваць, што Сцяпан прыехаў у родную вёску і родны дом?» Тады, напэўна, дзеці заўважаць, што ён не толькі ведае бліжэйшую дарогу дадому (праз выган), але і месца, дзе ў плоце адкідаецца штыкеціна. Ведае, як завуць сабаку, лашчыць і частуе яго.

Каб засяродзіць увагу дзяцей на маляўнічасці восеньскага вясковага пейзажу, трэба папрасіць іх вылучыць эпітэты-азначэнні разам са словамі, да якіх яны адносяцца, і найбольш яскравыя параўнанні («чорнае голле, сумнае без лісця і яблык», «чорная, падшэрхлая, не сагрэтая снегам зямля», «бурае пакурчанае лісце», “дробныя гнілякі-яблыкі”, грушы «буйныя, жаўтлява-зялёныя», лісце «пажоўклае», «галіну зачапіў – дажджом сыпанулі», «ні грама не адкусіў — камень каменем»).

Да эпізоду сустрэчы з маці варта паставіць пытанне тыпу: «Ці вьпадкова ў апавяданні няма партрэта Сцяпана, затое малюецца знешні выгляд маці? На ўсе, ці толькі на самыя характэрныя рысы твару, дэталі адзення, манеры паводзін звяртае ўвагу аўтар? Ці можма сказаць, што партрэт маці даецца праз успрыманне Сцяпана? Што ж найперш кідаецца яму ў вочы (старое адзенне, твар у маршчынах, «нявінныя, нейкія галубіныя» вочы)?

Заданне ахарактарызаваць суседа Лёніка як дбайнага гаспадара і ўмелага чалавека, арыентуючыся на яго партрэт, гаворку і паводзіны, можна даць усяму класу або каму-небудзь індывідуальна, у якасці апераджальнага задання да ўрока. 
VI. Вывад настаўніка:

· З прачытаных старонак мы з вамі ўжо ўсведамдяем, што не просты бытавы эпізод апісваецца ў творы, а важная жыццёвая праблема – праблема ўзаемаадносін бацькоў і дзяцей. Маці заўсёды ёсць маці: яна ўсё жыццё адчувае клопат, адказнасць за дзяцей, а дзеці плацяць чэрствасцю, абыякавасцю, эгаізмам. І хоць рукі ломіць і не хапае сіл «цягнуць» гаспадарку, маці стараецца працаваць, прыкладае ўсе намаганні, каб дапамагчы дзецям. Далей, чытаючы дома твор, вы, думаю, перажываеце разам з героем — са Сцяпанам — жаль і крыўду за тых, хто ў сваёй душы «страціў святое штосьці».
Дамашняе заданне:

1. Прачытаць апавяданне да канца, адказаць на пытанні, змешчаныя ў падручніку.

2. Творчае заданне. Уявіць сябе мастакамі. Напісаць словамі мастацкае палатно — эпізод дзяльбы кабанчыка.

